
На седница на собранието на Здружението Младински Сојуз - Крушево - Крушево одржан на
18.03.2011 година во согласност со Законот за здрушенија и фондации (Сл.весник на РМ 52.10),
собранието на Здружение Младински Сојуз - Крушево - Крушево (во понатамошниот текст : МС)
направи измени и усогласување со новиот закон и статутот и според тоа, статутот на МС гласи:

СТАТУТ
(пречистен текст)

А.Општи одредби

Член 1

Здружение Младински Сојуз - Крушево е доброволно здружение на граѓани регистрирано со
цел да се залага за поголема интеграција на малдите луѓе од РМ во современите општествени
текови.

Член 2

Здружение Младински Сојуз - Крушево има својство на правно лице.

Член 3

Седиштето на Здружение Младински Сојуз - Крушево е улица Мише Ефтим бр.1а Крушево.

Член 4

Целосниот назив на здружението е „МЛАДИНСКИ СОЈУЗ“ – Крушево, во комуникација ќе ја
користи кратенката МС.

Член 5

Во комуникација со организации и институции од странство, МС ќе го користи името
преведено на Англиски јазик ( Youth Alliance), и кратенката што произлегува од првите букви
на зборовите : YA.

Член 6

МС има свој печат

Печатот на МС е во округла форма во големина од 3,5 см во рекст Младински Сојуз - Крушево
Крушево во надворешниот дел од кругот со кирилично писмо а во внатрешниот дело од кругот
се наоѓа грбот на организацијата.

Член 7

МС има свој штембил

Штембилот на МС е во правоаголна форма на големина од 7 цм со 3,5 цм со текст Младински
Сојуз - Крушево.Во долниот дел има место за датум и под него пишува Крушеви со кирилично
писмо.

Член 8

МС во комуникација со други физички лица и правни лица може да користи жиг во округла
форма со впишани две букви: МС

Член 9

МС има свое лого, кое го утврдува и донесува управниот одбор на МС, по предлог на
Претседателот на здружението.

Член 10

Цели, дејности, задачи и активности на МС:

Се засега за популаризација на правата на младите луѓе;
1. Активно вклучување на младите во процесите на одлучување на сите нивоа;
2. Поддршка на Евроатланските процеси и промовирање на европски вредности:
3. Развој на демократијата, граѓанското општество и човековите права;
4. Промовирање на вредности и принципи, спроведување на приоритети на организацијата

на обединети нации за образование, наука и култура ( УНЕСКО ), и како локален клуб ќе
работи на реализација на програмски активности во согласнот со нивните препораки и
програми;

5. Промовирање на уметност, култура и заштита на културното наследство;
6. Подобрување на меѓуетничките односи ;
7. Развој, поддршка и унапредување на добротворство и волонтерска работа;
8. Заштита на мрагинализирани лица и нивното социјално вклучување;
9. Заштита од злоупотреба на дрога, сексуално преносливи болести, малолетничка

деликвенција алкохолизам, проституција и трговија со луѓе;
10. Соработка и давање финансиска и материјална помош на други регистрирани

здруженија на граѓани и стопански субјекти;
11. Помош и заштита на лица со физички и ментален хендикеп, лица со попреченост во

развојот и лица со посебни потреби;
12. Помош, поддршка и давање на стипендии на учесници и студенти;
13. Промовирање на наука, образование и обезбедување обука  во текот на образовниот

процес;
14. Вклучување на младите во културно-забавни, еколошки, спортски и

образовни активности;
15. Соработка со сродни ораганизации од странство;
16. Спречување на комерцијалното искористување на малолетни лица и лица со посебни

потреби;
17. Развој и имплементација на програми за генерирање на приход;

18. Хуманитарна помош (парична и ) на индивидуалци, невработени, самохрани мајки за
решавање на нивните проблеми;

19. Помош, поддршка и заштита на жртви на семејно насилство и жртви на физичко
насилство;

20. Помош, поддршка и заштита на жртви на трговија со луѓе;
21. Развој на рурален туризам и еколочки туризам;
22. Развој и унапредување на земјоделие;
23. Заштита на животна средина и одржлив развој;
24. Организирање на спортски активности и образование за спорт и млади;
25. Развој на бизнис стратегии за намалување на невработеноста;
26. Едукација и обука за стекнување на работно сикуство за невработени лица;

Член 11

МС води два регистри за евиденција и тоа:

1. регистар и евиденција на волонтерите на МС кој ажурира најмалку еднаш во две
календраски години.

2. регистар и евиденција на членовите на МС, кој исто така се ажурира кој се ажурира
најмалку еднаш во две календраски години.

Б. Управување со средствата на МС

Член 12

Средства на МС се:
1. Парични средства
2. Техничка опрема
3. Други средства – движен и недвижен имот

Член 13
Со средствата на МС управуваат :

 Собранието на МС
 Претседателот на МС

Член 14

Со годишен програмски и финансиски план се предвидуваат активностите, приходите и
расходите, и се дефинира начинот на неговото изцршување.

Член 15

Претседателот на здружението и претседателот на управниот одбор се наредбодава и за
издржување и спроведува на финансискиот план. Наредбодавачот може да биде и друго лице
овластено по писмен пат од страна на Претседателот на здружението.

Член 16

(1) МС поседува девизни и денарски банкарски сметки кај деловните банки во РМ.

(2) Банкарски сметки можат да се отворат или затворат со одлука на Претседателот на МС
зависно од потребите за извршување на активностите или според од барања на донаторите.

(3) Потписник на сметките на МС е Претседателот на здружението. Овластен потписник може да
биде и друго лице со писмено овластување издадено од страна на Претседателот на МС.

Член 17

По завршувањето на календарската година, МС изготвува завршна пресметка за тековната
година најдоцна до 28.02 наредната година.

В. Зачленување, престанок на членување и исклучување

Член 18
Членувањето во МС е доброволно.

Член 19

Член на МС може да биде секој граѓанин на Република Македонија со навршени 15 години кој
го прифаќа статутот, планот и програмата за работа, кој потпишал пристапница за членство,
согласно законот за здруженија и фондации, и го има исполнето лимитот од 500 часа
непрекината волонтерска работа во здружението во текот на една календарска година
евидентиран во волонтерска книшка.

Член 20

Лица осудени со правосилна пресуда за дела сврзани со ширење на расна, етничка или верска
нетрпеливост и нетолеранција не може да бидат членови на МС и не може да бидат вработени
МС.

Член 21

За прием на нови членови во МС или нивно исклучување одлучува собранието на МС.

Член 22

Странски лица можат да бидат почесни членови на МС без право на одлучување.

Член 23

Членовите на МС имаат право да :

 Учествуваат во работата на органите и телата на МС;

 Да бидат бирани и да избираат врз основа на овој статут;
 Да учествуваат во реализација на проектните активности.

Член 24

Секој член на МС може да престане со членување доколку достави писмено известување до
собранието на МС со јасно изразени намери за престанок на членството, депонирано во
архивата на МС или со писмен допис упатен на адресата на МС.

Член 25

Доколку некој член на МС не ги почитува статутот, упатствата и задолженијата според овој
статут, со одлуката на Претседателот на Надзорниот одбор, членството може да му биде
ставено во мирување, до конечна одлука на Собранието на МС.

Г. Органи и тела на МС

Член 26
Органи на МС се:

1. Собрание на членови на МС
2. Претседател на МС
3. Управен одбор на МС
4. Претседател на Управен одбор на МС
5. Надзорен одбор на МС
6. Форум на волонтери на МС

Управниот одбор на МС по предлог на претседателот може да формира работни тела или
работни групи за потребите на активностите на организацијата.

1. Собрание на МС

Член 27

Собранието на МС е највисок орган на МС и го сочинуваат сите членови на здружението кои се
примени во членство врз основа на одредбите од овој статут.

Член 28

Претседател на МС, Претседателот на Управниот одбор, Членовите на управниот одбор и
надзорниот одбор како и другите тела се одговорни за работата пред собранието на МС.

Член 29

Собранието се состанува најмалку еднаш годишно.

Член 30
Седниците на собранието на МС ги свикува и со нив според закон и статут раководи и
претседава Претседателот на Организацијата.

Член 31

Седница на собрание на членови на МС може да свика Претседателот на МС, Претседателот на
управниот одбор МС, или друго овластено лице и тие седници ги водат Претседателот, или
некој од членовите на Собранието, според закон и статут.

Член 32

Вонредна седница на собранието може да се одржи и во писмено барање на 1/3 од членовите
на собранието на МС и таа се одржува во рок од 30 дена од поднесување на барањето.

Член 33

Надлежности на собранието на членови на МС се:

1. Донесува статут,
2. Врши измени и дополнување на постоечкиот статут,
3. Усвојува стратешки план на МС,
4. Избира и разрешува претседател на здружението МС,
5. Избира и разрешува претседател на собранието на МС,
6. Избира и разрешува изврчи членови,
7. Избира и разречува членови на надзорен одбор со 1 претседател и два члена
8. Формира и распушта други комисии по потреба,
9. Ја разгледува и усвојува завршната сметка на орагнизацијата и годишниот извештај за

активности,
10. Усвојува деловник за работа на собранието ,
11. Управува и располага со недвижен имот и парични средства на МС,
12. Одлучува за престанок на здружението со двотретинско мнозинство.

Член 34

За полноправно одлучување на собранието на членови на МС, потребно мнозинство од
присутните членови на собранието на МС.

2.Претседател на дружение МС
Член 35

Претседателот на здружение МС се бира на седница на Собрание на МС од редот на членовите
на МС кои:

- Се државјани на РМ
- Се активни членови најмалку 5 години
- Биле лидери на најмалку 3 проектни иницијативи во минатите 5 години.

Член 36
Права и должности на претседателот на МС

1. Го преставува и застапува здружението МС пред надлежни органи и институции во
Република Македонија и странство;

2. Претседателот на МС е истовремено и извршен директор на МС;
3. Потписник е на сметка на МС во деловни банки;
4. Свикува собрание на МС;
5. Подготвува предлог систематизација на МС и ја достаува на Управниот одбор на

усвојување;
6. Одлучува за распишување на конкурски за работа, врз основа на систематизација на МС;
7. Предлага 3 членови за составување на комисија ( Претседател и два члена) и раководи со

неа за прием на кандидати на работа;
8. Потпишува договри за работа врз основа на резултати од конкурс и планот за

систематизација;
9. Донесува правилник за плати според систематизација и утврдува најниска плата за

вработените согласно законот и расположливи средства;
10. Учествува во работата на Управниот одбор без право на глас;
11. Именува и разрешува генерален секретар на здружението и ги дефинира правата и

должностите;
12. Може да делегира дел од совите надлежности на други лица, органи  и тела;
13. Назначува лице кое во временски определен период може да го претставува и застапува

здружението МС во конкретни проектни активности или процедури;
14. Предлага на управниот одбор одлуки за награди и казни на вработени и волонтери во МС,

по претходно добиено мислење од Претседателот на Надзорниот одбор;
15. Управува со работењето и функционирањето на канцеларијата на МС;
16. Носи одлуки за давање хуманитарна помош, спонзорства, донации, стипендии и

позајмици;
17. Подготвува проекти, програми и проектни и програмски извештаи, врз основ на

стратешкиот план и годишен план за работа;
18. Потпишува договори за проекти, соработка и финансиска поддршла со други

домашни и странски правни и физички лица врз основ на проектни активности;
19. Одлучува за набавка и продажба на основни средства;
20. Подготвува предлог правилници за финкционирање и тековно работење на МС и ги

упатува до Управниот одбор за усојување;
21. Формира советодавен одбор и назначува членови на советодавен одбор на МС;
22. Потпишува договори за волонтерство во МС со заинтересирани лица;
23. Изготувуа предлог годишен програмски и финансиски план и го достаува до

управниот одбор на усвојување;
24. Формира работна група за подготовка на предлог стратешки план и го достаувва до

управниот одбор на услојување;
25. Формира работна група за подготовка на предлог стратешки план на МС и го

доставува предлог планот до управниот одбор на разгледување.

Член 37

Мандатот на Претседателот трае 5 години со можност за реизбор. Доколку собранието на МС
не донесе друга одлука во период од 30 дена пред истекот на мандатот на Претседателот,
мандат на Претседателот по автоматизам се продолжува за следниот мандат од 5 години, или
до следната седница на собрание кога може да се донесе друга одлука.

Член 38

Во случај на спреченост на Претседателот на здружението МС да ги извршува своите функции,
неговите должности ги превзема Претседателот на собранието на МС.

3. Управен одбор
Член 39

Управниот одбор е колективен-извршен орган на собраието со исти права и должности на сите
членови вршејќи ги работите помеѓу две седници на собанието на здружението.

Член 40

Член на управен одбое може да биде секое лице- полнолетен граѓанин државјанин на
Република Македонија кое го прифатило статутот и програмските определби на МС и
депонирало изјава за прифаќање на избор за член на управен одбор.

Член 41

Права и должности на управниот одбор (УО):

1. Спроведува заклучоци и одлуки на собранието на членови на МС;
2. Организира советувања и состаноци со членовите на здружението;
3. Донесува одлуки за висината на членарината;
4. Донесува нормативни акти за здружението;
5. Дава упатства и препораки на Претседателот за реализација на програмските

активности;
6. Усвојуца правилник за работа на Управниот одбор;
7. Ја разгледува и дава мислење до собранието;
8. Усвојува правилник за работа на Управниот одбор;
9. Ја разгледува и дава мислење до собранието за усвојување на завршната сметка на

организацијата и дава мислење до собранието за усвојување на завршната сметка;
10. Донесува одлука за отварање на претставништва и ограноци во Република Македонија

и странство;
11. Одлучува за членство во други коалиции, асоцијации, меѓународни организации и

слично;
12. Изработува предлог годишен програмски и финансиски план на МС дава препораки на

Собранието на МС за усвојување;
13. Го изаработува предлог стратешкиот план на МС и дава препораки на Собранието на

МС за изработување;
14. Го изработува предлог стратешкиот план на МС и дава препораки на СОбранието на

МС за усвојување;
15. По предлог на претседателот усвојува систематизација на работни места во МС;
16. Формира на предлог на претседателот комисија од 3 члена за прием на кандидати на

работа;
17. Донесува одлука за формирање и укинување на форум на волонтери;
18. Усвојува правилници за фукнкционирање и тековно работење на МС;
19. Го претставуваат МС на конгреси, семинари, состаноци и се залагаат за прибирање на

средства за работа на организацијата;
20. Усвојува правилник за конкурс и избор на кандидати за вработување;

21. Утврдува и донесува лого на организацијата;
22. Носи одлуки за доделување на награди и признанија.

Член 42

(1) Членовите на управниот одбор се нормирани од страна на членовите на Собранието на МС
и се избираат  со  мандат од 5 години по предлог на членовите на Собранието на МС и се
избираат со мандат од 5 години со право на реизбор;

(2) Собранието по предлог на Претседателот на МС или по предлог на Надзорниот одбор може
да разреши членови на УО или целосниот состав на УО доколку се утврдат активности кои
се косат со овој статут и/или  со законот за здруженија и фондации (Сл весник на РМ
бр.52/10 16.04.2010);

(3) Управниот одбор брои 6 члена од кои 5 со право на глас;
(4) Претседателот на МС е член на Управниот одбор без право на глас.

Член 43

Претседателот на управниот одбор ги води седниците на У О и ги потпишува одлуките на У О.

Член 43

Претседателот на МС има право на вето на одлуките на УО за кои се смета дека се косат со
програмските определби на здружението и/или  со законот за здруженија и фондации (Сл
весник на РМ бр.52/10 16.04.2010).

Член 45

Седница може да свикаат најмалку ½ од управниот одбор односно 3 члена и во случај на
спреченост Претседателот да ја води седницата, во тој случај најстариот член по години на У О
ја води седницата.

Член 46

Управниот одбор работи според усвоен деловник за работа. Одлуките ги донесува со просто
мнозинство на гласови од присутните, односно со писмено мислење или одлука доставено по
писмен пат или електрноска пошта, согласно одредбите на овој статут.

4.Претседател на Управен одбор на МС

Член 47

Претседателот на управниот одбор се бира по предлог на членовите на Собранието на МС, на
седница на собрание на МС. Претседател на управен одбор може да биде секое лице-
полнолетен граѓанин државјанин на Република Македонија кое го прифатило статутот и
програмските определби на МС и депонирало изјава за прифаќање на избор за член на
управен одбор и претседател на истиот.

Член 48

Претседателот на управниот одбор на МС ги има следните права и должности :

1. Ги потпишува одлуките на Управниот Одбор
2. Свикува седница на Управен одбор на МС
3. Раководи со работата на Управниот Одбор
4. Подготвува писмени извештаи за работата на Управниот Одбор на МС

Член 49

Мандатот на Претседателот на Управниот Одбор трае 5 години со право на реизбор. Доколку
собранието на МС не донесе друга одлука во период од 30 дена пред истекот на мандатот на
Претседателот по автоматизам се продолжува за следниот мандат од 5 години, односно се
додека Собранието не донесе друга одлука.

5.Надзорен одбор и контрола на работата на МС

Член 50

Собранието на МС избира Надзорен одбор од 3 члена од кои 1 (еден) претседател и 2 (два)
члена. Претседател и членови на надзорен одбор може да биде секое лице- полнолетен
граѓанин државјанин на Република Македонија кое го прифатило статутот и програмските
определби на МС и депонирало изјава за прифаќање на избор за член на надзорен одбор
и/или  претседател на истиот.

Член 51

Надзорниот одбор ги има следните права и должности :
 Го следи спроведувањето на статутот и програмата на организацијата
 Го контролира начинот на работењето на органот на управување
 Поднесува извештај на работењето на здружението за финансиското и

сметководственото работере еднаш годишно
 Ја прегледува годишната завршна сметка и други акти на организацијата
 Може да врши и други работи утврдени со закон и со статут,
 Врши надзор нас работата на органите на организацијата на почитување на законот,

статутот и други нормативни акти како и контрола во финансиското работење на МС
 Усвојува деловник за работата на НО
 Врз основа на препорака на Претседателот на МС, Претседателот на собрание на МС и

други органи и тела може привремено да замрзне членство на членови на МС и на
собранието на МС да предложи и соодветни мерки.

Член 52

Во случај на утврдена неправилност или незаконитост во работата на органите и телата на МС,
Претседателот на надзорен одбор, самостојно, ги има следниве права:

1. Со одлука да запре постапка или процес кој што е во спротивност на статутот на МС,
законот на здруженија и фондации, во спротивност на Уставо на Република Македонија
или поттикнува верска, национална, расна и полова омраза.

2. Да поништи одредена одлука која што е во спротивност на : статутот на МС, Законот за
здруженија и фондации, Уставот на Република Македонија или поттикнува верска и
национална омраза.

3. Да издаде решение- времена мерка за суспензија од работно место на било кој
вработен во МС и назачено лице, се до решавање на проблемот.

Член 53

Претседателот и членовите на надзорниот одбор :

 Не можат да бидат членови на други органи врз чија работа вршат надзор
 Не може да бидат редовно вработени во МС

Член 54

(1) Мандатот на Претседателот и членовите на Надзорниот одбор трае 5 годни со можност
на реизбор.

(2) Собранието по предлог на Претседателот на МС  може да разреши членови на НО или
целосниот состав на НО доколку се утврдат активности кои се косат со овој статут и/или  со
законот за здруженија и фондации (Сл весник на РМ бр.52/10 16.04.2010);

6.Форум на волонтери и волонтерска работа

Член 55

Форумот на волонтери се формира со одлука на Управниот одбор.

Член 56

Секое лице со невршени 15 години може да биде волонтер во МС врз основа на поднесен
образец- регистрационен лист за волонтери и со потпишување на договорот за волонтерство.

Член 57

Образецот, регистарски лист за волонтери, како и договорот за волонтерство, го утврдува и го
потпишува Претседателот на МС

Член 58
Права и обврски на волонтерот :

1.Да учествува во спроведување на програмски активности на МС врз основ на програмата на
работа
2. Да учествува во развој и пишување на проекти

3. Да дава сугестии и предлози за работата на МС
4. Да има потпишано договор за волонтерство во кој дополнително се уредуваат сите права и
обврски
5. Да даде мислење за прием на нови волонтери
6. Да се грижи за имотот, средстава и угледот на МС

Д. Начин на комуникација помеѓу членовите не органите и телата на МС

Член 59

Секој именуван член на Управниот одбор и надзорниот одбор, во рок од 15 работни дена од
денот на известување, во архивата на МС депонираат :

- Изјава за прифаќање на должноста
- Изјава дека не е осуеден со правосилна одлука за дела поврзани со расна, етничка или

верска нетрпеливост и нетолеранција
- Изјава за прифаќање на правилник или деловник за работа на соодветното тело каде

што извраното лице членува
- Адреса за електронска пошта за комуникација
- Адреса на живеење
- Телефонски број

Образецот за изјавата и деталите за контакт ги определува Претседателот на МС.

Член 60

Состаноците и донесувањето на одлуки на Собранието на МС, Управниот одбор, Надзорниот
одбор и друго тела може да се носат на следните начини:

- На состанок со физичко присуство
- По електронски пат со исправање на мислење или одука преку електрноска пошта
- Со комбинација од двата начини наведени погоре во овој член

Ѓ. Приходи на организацијата

Член 61
Приходи на организацијата се:

1. Членарина
2. Доброволни прилози
3. Спонзорство до правни и физички лица
4. Донации од правни и физички лица
5. Приходи од други дејности со кои се поврзани со целите утврдени со овој стаут со кој

се занимава или ќе се занимава МС
6. Подароци, оставина
7. Приходи од давање услуги

Член 62

Со цел остварување на дополнителен приход, како и за нормално функционирање и развој,
МС со одлука на Претседателот на МС може да :

- основа претпријатие
- да биде со основач во претпријатие
- да откупи удели во фондови
- да инвестира во хартии од вредност
- да ја превземе целосно или делумно сопственоста на постоечкото претпријатие
- да здружува и да биде содружник на основни средства со други правни и физички лица
- да инвестира во движен и недвижен имот

Целокупниот приход од тие дејности ќе се искористи за остварување на целите предвидени со
овј статут и реализација на програмските активности.

Член 63

Секој вработен член и волонтер на МС може да плача членарина или да даде донација со цел
да ја поддржи работата на здружението.

Е.Претставништва и ограноци

Член 64

МС може да формира претставништва и ограноци во други населени места, градови, региони и
држави. Одлука за формирање на ограноци и претставништва, како и за именување на
претставници носи Собранието или помеѓу две седници на собранието одлука може да донесе
и управниот одбор на МС.

Член 65

Помеѓу два состаноци на Управниот Одбор, Претседателот на МС со своја одлука може да
определи привремен претставник на МС во земјата и странство.

Ж. Завршни одредби
Член 66

Работата на организацијата е јавна. Извештаите од работењето на МС се објавуваат на
интернет страницата на МС.

Член 67

Измената и дополнувањето на овој статут се врши на ист начин и во иста постапка како и
неговото донесување, а во согласност со законот за здруженија и фондации.

Член 68

Овој статут стапува на сила со неговото донесување.

Член 69

Одлука за престанок на работата на МС носи собранието на МС со 2/3 мнозинство на
гласовите.

Член 70

По престанок на работата на МС, целокупниот имот останува во сопственост на сродна
организација од општина Крушево, по одлука на Собранието на МС. Доколку не постои сродна
организација во општина Крушево целокупниот имот останува во сопственост на Општина
Крушево.

Член 71

За пражања кои не се опфатени со овој статут, се применуват одредбите од Законот за
здруженија и фондации.


